6. Мерекелер мен ойын – сауықтар 
Мектеп жасына дейінгі балаларды тәрбиелеуде мерекелер ерекше орын алады, олардың негізгі мақсаттарының бірі - тұлғаны дамытудың маңызды шарты болып табылатын әртүрлі эмоциялар мен сезімдерді қалыптастыру.
Мерекелер өнер түрлері: музыканы, көркем сөз бен билерді, қойылымдарды, бейнелеу өнерін қамтиды, олар балалардың эстетикалық сезімдерін, қоршаған ортаны эстетикалық тұрғыдан кабылдауын дамытады.
Мерекеге дайындық мектеп жасына дейінгі балалардың алдағы мейрамға деген қызығушылығын тудырады; осы қызығушылықтың негізінде олардың моральдық және адамгершілік қасиеттері, көркемдік талғамы қалыптасады.
Мейрам қарсаңындағы әрекеттер және қандай да бір мерекені атап өту кезіндегі сәттер тәрбиеленушілер мен педагогтерді жақындастырады, осы арқылы олардың арасында тығыз ынтымақтастық пайда болады.
Мерекеге дайындық кезінде бала құрдастарын тек бақылап, тыңдап қана қоймай, педагог оның ойындарға, билерге, қойылымдарға қатысуға деген ұмтылысын қолдап, мерекеге дайындық процесінде белсенділік танытуына ықпал ету керек.
Балалар үшін арнайы таңдалған декорациялар, костюмдер мен атрибуттар, билерді, хороводтарды, театрландырылған қойылымдарды сүйемелдеу үшін жазбаларды пайдалану, музыка залының әсем безендірілуі мерекенің қызықты өтуіне әсер етеді. Балаларды (ересек топтардың және мектепалды топтарының балаларына қатысты) мереке қарсаңында музыка залын, топ бөлмелерін безендіруге қатыстыру маңызды, бұл балалардың әлеуметтенуін қамтамасыз етеді, командада жұмыс істеуге дағдыландырады және адамгершілік қасиеттерді меңгеруге, қазақ халқының салт-дәстүрлеріне баулиды.
Біздің бөбекжайымызда өткізілетін мерекелер мен ойын сауықтар : 
1. Білім күніне арналған ойын – сауық;
2. «Күз мерекесіне» арналған ертеңгіліктер;
3. 25 қазан «Республика күніне» орай ұйымдастырылатын ойын сауық 
4. «Қош келдің – Жаңа жыл» ертеңгілігі
5. «Құттықтаймын Анашым» атты 8 наурыз – Халықаралық әйелдер күніне орай ұйымдастырылатын ертеңгіліктер
6. «Наурыз – жыл бастамасы » 22 наурыз мейрамына ертеңгіліктер
7. 1 Мамыр  - «Бірлік күні» ойын сауық 
8.  7 мамыр – «Отан қорғаушылар күні» ойын сауық
9. 9 мамыр – «Жеңіс күні» ойын сауық және т.б. 

